ԱՄՓՈՓԱԹԵՐԹ
Հայաստանի Հանրապետության ու Վերակառուցման և զարգացման միջազգային բանկի միջև նախատեսվող «Հարկաբյուջետային, տնտեսական և պետական հատվածի կառավարման զարգացման քաղաքականության վարկ» վարկային համաձայնագրի վերաբերյալ ներկայացված առաջարկությունների և դիտողությունների
	Հ/հ
	Շահագրգիռ պետական մարմինը
	Ներկայացված դիրքորոշում
	Կարգավիճակը

	1.
	Արտաքին գործերի նախարարություն
	Հայաստանի Հանրապետության և Վերակառուցման և զարգացման միջազգային բանկի միջև «Հարկաբյուջետային, տնտեսական և պետական հատվածի կառավարման զարգացման քաղաքականության վարկ» վարկային համաձայնագրի նպատակը ֆինանսավորման տրամադրումն է, որով նախատեսվում է Հայաստանի Հանրապետությանը տրամադրել 45,800,000 (քառասունհինգ միլիոն ութ հարյուր հազար) եվրո:
Նշված համաձայնագրի ստորագրումը համապատասխանում է ՀՀ վարած արտաքին քաղաքականությանը, ինչպես նաև ստանձնած միջազգային պարտավորություններին։
Առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է համարում Հայաստանի Հանրապետության և Վերակառուցման և զարգացման միջազգային բանկի միջև «Հարկաբյուջետային, տնտեսական և պետական հատվածի կառավարման զարգացման քաղաքականության վարկ» վարկային համաձայնագրի ստորագրումը։
	Ընդունվել է գիտություն:

	2.
	Արդարադատության նախարարություն
	  Ի կատարումն ՀՀ վարչապետի 2019 թվականի հոկտեմբերի 4-ի թիվ 02/06.5/45147-2019 հանձնարարականի` Ձեզ ենք ներկայացնում Հայաստանի Հանրապետության և Վերակառուցման և զարգացման միջազգային բանկի միջև «Հարկաբյուջետային, տնտեսական և պետական հատվածի կառավարման զարգացման քաղաքականության վարկ» վարկային համաձայնագրի նախագծում (այսուհետ՝ Նախագիծ) Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմերի, ինչպես նաև Նախագիծը վավերացման ենթակա դարձնող հիմքերի առկայության մասին ՀՀ արդարադատության նախարարության եզրակացությունը, Նախագծի հայերեն թարգմանությունը:
Միաժամանակ Ձեր ուշադրությունն ենք հրավիրում այն հանգամանքի վրա, որ վերոնշյալ Նախագծի հոդված V 5.02 կետը ներկայիս խմբագրությամբ կհակասի «Միջազգային պայմանագրերի մասին» ՀՀ օրենքի  17-րդ հոդվածին, համաձայն որի Հայաստանի Հանրապետության  միջազգային պայմանագիրն ուժի մեջ է մտնում և կիրառվում վերը նշված օրենքով սահմանված վավերացման կամ հաստատման ընթացակարգերի ավարտից հետո՝ այդ պայմանագրով նախատեսված կարգով և պահից:  
Առդիր՝ 2 էլ. ֆայլ: 

Վարկային համաձայնագրի նախագիծը թեև պարունակում է Հայաստանի Հանրապետության օրենքին հակասող դրույթ, սակայն դրանում օրենքի փոփոխություն կամ նոր օրենքի ընդունում նախատեսող նորմեր առկա չեն:
	Միաժամանակ հայտնում ենք, որ Վարկային համաձայնագրի նախագիծը ներկայիս խմբագրությամբ ենթակա է վավերացման:
	[bookmark: _GoBack]Ընդունվել է գիտություն:

	3.
	Ֆինանսների նախարարություն
	       Հայաստանի Հանրապետության (ՀՀ) և Վերակառուցման ու զարգացման միջազգային բանկի (ՎԶՄԲ) միջև նախատեսվող «Հարկաբյուջետային, տնտեսական և պետական հատվածի կառավարման զարգացման քաղաքականության վարկ» վարկային համաձայնագրի նախագծով (Նախագիծ) Հայաստանի Հանրապետությունը ստանձնում է հետևյալ ֆինանսական պարտավորությունները.
        Նախագծի Հոդված 2-ում սահմանված է, որ ՎԶՄԲ-ն համաձայնում է ՀՀ-ին տրամադրել վարկ 45.8 մլն եվրո գումարի չափով:  Վարկի մարման ժամկետը 25.5 տարի է, որից արտոնյալ ժամկետը` 14.5 տարի, տոկոսադրույքը լողացող է` 6-ամսյա EURIBOR + ֆիքսված սպրեդ: Վարկի տոկոսադրույքը ամբողջությամբ ֆիքսվելու է վարկի գումարը մասհանելուց հետո: Վարկի սպասարկման գծով վճարումների հաճախականությունը կիսամյակային է: Վարկի չմասհանված գումարի նկատմամբ հաշվարկվում է պարտավորության վճար` տարեկան 0.25%-ի չափով վարկի չմասհանված գումարի նկատմամբ սկսած պայմանագրի ստորագրման ամսաթվին հաջորդող 60-րդ օրվանից: Նախատեսվում է նաև միանվագ կոմիսիոն վճար՝ վարկի գումարի 0.25%-ի չափով, որը պետք է վճարվի համաձայնագրի ուժի մեջ մտնելուց հետո 60 օրվա ընթացքում: 
	Այսպիսով` Հայաստանի Հանրապետությունը պարտավորվում է նշված պայմաններով և ժամկետներում սպասարկել և մարել վարկը:
	Ընդունվել է գիտություն:

	4.
	Պետական գույքի կառավարման կոմիտե
	«Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության և Վերակառուցման և զարգացման միջազգային բանկի միջև նախատեսվող «Հարկաբյուջետային, տնտեսական և պետական հատվածի կառավարման զարգացման քաղաքականության վարկ» վարկային համաձայնագրի նախագծով Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է գիտություն:

	5.
	Տարածքային կառավարման և ենթակառուցվածքների նախարարություն
	«Հայաստանի Հանրապետության և Վերակառուցման և զարգացման միջազգային բանկի միջև նախատեսվող «Հարկաբյուջետային, տնտեսական և պետական հատվածի կառավարման զարգացման քաղաքականության վարկ» վարկային համաձայնագրի նախագծի վերաբերյալ ՀՀ տարածքային կառավարման և ենթակառուցվածքների նախարարությունն առաջարկություններ չունի:
	Ընդունվել է գիտություն:

	6.
	Էկոնոմիկայի նախարարություն
	     Ի կատարումն ՀՀ վարչապետի 2019 թվականի հոկտեմբերի 4-ի թիվ  02/06.5/45147-2019 հանձնարարականի հայտնում եմ, որ Հայաստանի Հանրապետության և Վերակառուցման և զարգացման միջազգային բանկի միջև նախատեսվող «Հարկաբյուջետային, տնտեսական և պետական հատվածի կառավարման զարգացման քաղաքականության վարկ» վարկային համաձայնագրի նախագծի վերաբերյալ ՀՀ էկոնոմիկայի նախարարությունն իր իրավասությունների շրջանակներում դիտողություններ և առաջարկություններ չունի։ 	
	Ընդունվել է գիտություն:

	7.
	Պետական եկամուտների կոմիտե
	Հայաստանի Հանրապետության և Վերակառուցման և զարգացման միջազգային բանկի միջև նախատեսվող «Հարկաբյուջետային, տնտեսական և պետական հատվածի կառավարման զարգացման քաղաքականության վարկ» վարկային համաձայնագրի նախագծի վերաբերյալ հայտնում ենք հետևյալը:
1. Նախագծի հավելվածի 1-ին կետն առաջարկում ենք շարադրել հետևյալ խմբագրությամբ.
««Մաքսային մեկ պատուհանի համակարգ» նշանակում է՝  էլեկտրոնային միասնական հարթակի միջոցով ապրանքների և տրանսպորտային միջոցների բացթողնմանն ուղղված փաստաթղթային ձևակերպումների իրականացում:»:
1. ՀՀ վարչապետի 2018 թ. հունիսի 11-ի N 702-Լ որոշման հավելվածի 1-ին մասի համապատասխան` Նախագծի հավելվածի 13-րդ կետն առաջարկում ենք շարադրել հետևյալ խմբագրությամբ.
««Պետական եկամուտների կոմիտե» նշանակում է Հայաստանի Հանրապետության կառավարությանը ենթակա մարմին, որն ապահովում է Հայաստանի Հանրապետության կառավարության քաղաքականության՝ օրենքով իրեն վերապահված առանձին ուղղության իրականացումը, ինչպես նաև աջակցում է իրեն վերապահված ուղղության շրջանակներում Հայաստանի Հանրապետության կառավարության քաղաքականության մշակմանը:»:
1. Նախագծի հավելվածի 14-րդ կետն առաջարկում ենք շարադրել հետևյալ խմբագրությամբ.
	««Հարկային ստուգման դեպքերի կառավարման համակարգ» նշանակում է ռիսկերի (տեղեկատվական բազայում առկա երրորդ անձանցից ստացված, հարկ վճարողների կողմից ներկայացված ընդհանուր տեղեկատվություն) վրա հիմնված հարկային մարմնի վարչարարության շրջանակներում իրականացվող և հարկային օրենսդրությամբ սահմանված ստուգումների պլանավորում և իրականացում:»:
Միաժամանակ, հայտնում ենք, որ Հայաստանի Հանրապետության և Համաշխարhային բանկի միջև նախատեսվող «Զարգացման քաղաքականության գործառնություն» («DPO») բյուջետային աջակցության վարկի փաստաթղթի նախագծի քաղաքականության և արդյունքների աղյուսակի («Policy and Results Matrix»).
1. 1-2 կետի 1-ին ենթակետի կատարման նպատակով ընդունվել է ՀՀ կառավարության 2019 թվականի հոկտեմբերի 3-ի «Մաքսային հսկողության օբյեկտների, ձևերի և (կամ) միջոցների ընտրության ժամանակ ռիսկերի կառավարման համակարգի օգտագործման և մաքսային մարմինների կողմից մաքսային հսկողության ձևերի և միջոցների կիրառման ուղեցույցը հաստատելու մասին և Հայաստանի Հանրապետության կառավարության 2001 թվականի մարտի 24-ի № 236 որոշումն ուժը կորցրած ճանաչելու մասին» թիվ 1327-Ն որոշումը,
1. 1-2 կետի 2-րդ կետի կատարման նպատակով ընդունվել է ՀՀ պետական եկամուտների կոմիտեի նախագահի 2019 թվականի սեպտեմբերի 24-ի «ՀՀ արտաքին առևտրի ազգային մեկ պատուհան տեղեկատվական հարթակի ապրանքի հայտարարագիր համակարգում նախնական հայտարարագիր արդիականացված բաժինը կիրառության մեջ դնելու մասին»» թիվ 617-Ա հրամանը, 
1. 1-2 կետի 3-րդ կետի կատարման նպատակով ընդունվել է ՀՀ վարչապետի 2019 թվականի հոկտեմբերի 4-ի  «Ապրանքների ներմուծման և արտահանման ժամանակ պետական կառավարման համակարգի մարմինների, պետական մարմինների և կազմակերպությունների ցանկերը հաստատելու և դրանց կողմից իրականացվող գործառնությունների ժամանակ «Մեկ կանգառ, Մեկ պատուհան» սկզբունքի կիրառման առկա վիճակի գնահատման և ներդրման շարունակականությունն ապահովելու մասին» թիվ 1408-Լ որոշումը:
	Ընդունվել է: Կատարվել են լրացումներ` ըստ անհրաժեշտության:

	8.
	Քաղաքացիական ծառայության գրասենյակ
	Ի կատարումն Վարչապետի՝ 2019 թվականի հոկտեմբերի 4-ի № 02/06.5/45147-2019 հանձնարարականի, Ձեզ եմ տրամադրում Հայաստանի Հանրապետության և Վերակառուցման և զարգացման միջազգային բանկի միջև նախատեսվող «Հարկաբյուջետային, տնտեսական և պետական հատվածի կառավարման զարգացման քաղաքականության վարկ» վարկային համաձայնագրի նախագծի փաթեթը՝ նշագրումներով։  
	Փոփոխություններ վարկային համաձայնագրի նախագծում չեն կատարվել, քանի որ այդ հատվածը բանակցությունների արդյունքում նախագծի վերջնական տարբերակում չի ներառվել:

	9.
	Տնտեսական մրցակցության պաշտպանության պետական հանձնաժողով
	Ձեզ ենք ներկայացնում Հայաստանի Հանրապետության և Վերակառուցման և զարգացման միջազգային բանկի միջև նախատեսվող «Հարկաբյուջետային, տնտեսական և պետական հատվածի կառավարման զարգացման քաղաքականության վարկ» վարկային համաձայնագրի նախագծի՝ Հայաստանի Հանրապետության տնտեսական մրցակցության պաշտպանության պետական հանձնաժողովի իրավասությանն առնչվող տեղեկատվությունը՝ ուղղումների ձևաչափով: 

	Ընդունվել է: Կատարվել են լրացումներ` ըստ անհրաժեշտության:



